
Тема: “Тәмамлык. Туры һәм кыек тәмамлыклар”. 

Максат: Тәмамлыклар буенча белемнәрне тирәнәйтү.

Бурычлар: дидактик бурыч  -  Тәмамлыклар белән тирәнтен танышу; үстерешле бурыч  -  укучыларның фикерләү сәләтен, бәйләнешле сөйләм телен үстерү; тәрбияви бурыч  -  укучыларда шәфкатьлелек, миһербанлылык тәрбияләү.


Җиһазлар: уку-язу әсбаплары,дәреслек, синтаксис буенча китаплар, музыка, таймер.

Дәрес тибы: белемнәрне тирәнәйтү һәм системалаштыру дәресе.
Дәрес төре: катнаш  һ.б. 


Дәреснең планы.

1. Оештыру. Исәнләшү.

2. Актуальләштерү. Өй эшен искә төшерү. “Микс фриз груп” структурасын үткәрү.
3. Яңа күнекмәләр формалаштыру. “Куиз-куиз трэйд” структурасын үткәрү.
4. Йомгаклау. Өй эше. 

5. Билгеләр кую.
Дәрес барышы.

Укытучы: Исәнмесез, укучылар! Дәресебезне башлап җибәрәбез. Сезгә хәерле сәгатьләр телим.

Укучы: Исәнмесез.

Укытучы: Дәрескә йөрешне тикшереп алыйк.
 Укучылар, без сезнең белән узган дәрестә җөмлә кисәкләренең төрләре белән  таныша башлаган идек. Җөмләнең иярчен кисәкләреннән аергычны карадык. Укучылар, узган дәрестә өйрәнгән аергыч темасын искә төшерү өчен “ Микс фриз груп” үткәреп алыйк әле. Без аның үткәрү тәртибе белән таныш. Хәзер парталар яныннан китеп чыгабыз. Башлап җибәрик. ( Музыка җибәрелә, балалар йөриләр, музыка туктагач, балалар катып кала, укучылар, сорауны тыңлый,  балалар җавапта ничә сан чыугуга карап берләшәләр.)
Сораулар: 

1. Татар телендә ничә җөмлә кисәге бар? (2)

2. Иярчен кисәкләр балыгы ничәү? (3)

3. Аергыч төзелеше ягыннан ничә төргә бүленә? (2)

4. Ул татар әдәбияты тарихында онытылмас эз калдырды. Бу җөмләдә ничә аергыч бар? (2)
Укытучы: Рәхмәт, укучылар, сорауларга җавап бирә алдыгыз. 
Без бүген сезнең белән иярчен кисәкләрне өйрәнүне дәвам итәбез. Узган дәресләрдә аергыч темасын өйрәндек. Бүгенге тема – тәмамлыклар. 



Эш-хәрәкәт белдерүче сүзгә ияреп килгән һәм аның үтәлүенә бәйле предметны, затны күрсәткән иярчен кисәк тәмамлык дип атала. Мәсәлән: Ул карт Сәфәргалигә җиз телле бер кубыз тоттырып җибәрде. 


Тәмамлык үзен иярткән сүзгә берничә чара ярдәмендә буйсына:

1.Килеш формасы аша яраша.

2.Бәйлек һәм бәйлек сүзләр ярдәмендә иярә.

Тәмамлыклар ике төргә бүленә: туры һәм кыек тәмамлклар. Туры тәмамлыклар төшем килеше кушымчасын ала, ә төшем килешен куеп була торганннарын күчемле фигыль дип атыйлар.  Башка чаралар ярдәмендә ияртүче сүзгә ияргән тәмамлыкларны кыек тәмамлыклар диләр. Туры тәмамлыкның килүен таләп итми торган фигыльне күчемсез фигыль дип йөртәләр. 
Укучылар, хәзер без берничә җөмлә карап үтәбез. 

Укытучы: тәмамлыклар темасын ныгыту өчен без сезнең белән “Куиз-куиз трэйд” структурасын үткәрәбез.

Хәзер кәгазь битләре алабыз. Шул  кәгазьләрен бөклибез. Әле генә үтелгән темага карата гына түгел, ә, гомумән, иярчен кисәкләргә карата сорау язасыз. Мәсәлән, “Нәрсә ул ия?”. Шул сорауның җавабын бөкләнгән өлешнең эченә язабыз. 


Хәзер, укучылар, урындыкларны этеп басабыз. Якындагы кешең белән парлашабыз. А хәрефе каршында утырган укучылар парларына сорау бирүне беренче башлыйлар. Сорауга җавапны яшерелгән биттәгечә әйтмәсә, сорауны конкретлаштырып аңлатабыз. Сорауга җавап алганнан соң, Б хәрефе каршында утыручы соравын парлашкан кешесенә әйтә, шулай ук тулы җавап алганчыга хәтле укучы аңлата.

Аннан соң укучылар бер-берсенең сораулары белән алышыналар, һәм шул парыннан алган сорау язылган кәгазь белән яңадан пар эзләп китәләр, яңадан А хәрефе каршында утырган укучылар парларына сорау бирүне беренче башлыйлар. Сорауга җавап алганнан соң, Б хәрефе каршында утыручы соравын парлашкан кешесенә әйтә, шулай ук тулы җавап алганчыга хәтле укучы аңлата. Бу эш берничә мәртәбә кабатлана.


Укучылар, әле генә без темабызны ныгытып кую өчен “Куиз-куиз трэйд” структурасын үткәреп алдык. Киләсе дәресләрдә тәмамлык иярчен кисәкләрен ныгыту өчен күнегүләр эшләрбез. Хәзер көндәлекләргә өй эшен язып куегыз: 110 нче күнегүне без үткән җөмлә кисәкләре ягыннан тикшереп килергә.


Бүген дәрестә актив катнашуыгыз өчен мин бик шатмын. Дәрес уңышлы, кызыклы узды. Бүген дәрестә  актив катнашкан укучыларга билгеләр куям. Дәрестән чыгып киткәнче, чыгу билетына үз фикерләрегезне язып, укытучы өстәленә эшләрегезне куеп калдырыгыз.
Смайликлар: 
“Дәрес кызыклы булды. Барысын да аңладым.”

“Дәрестә кыенсындым.Аңлашылып бетмәде”

“Дәрестә кыен булды. Бернәрсә аңламадым.”


Дәрес тәмам. Сау булыгыз!

